
Мен сөзімді Ф. Энгельстің өткен ғасырдың соңғы 
ширегінде айтқан сөзінен бастағым келіп түр.
«Табиғаттағы билеп-төстеп алдық деп мақтанбай-ақ 
қоялық. Батапқы кезде біздің осы жеңістеріміздің 
əрқайсысынан көздеген мақсатымызға жеткенімізді 
алдымен көрерміз. Бірақ екінші жəне үшінші 
кезеңдеріне келгенде өзіміз нүкте қоймаған 
нəтижелерді байқармыз. Сөйтіп көрген зиянымыз, 
пайдамыз асып түсер» деген екен



Маңғыстау облысының географиялық 
орны
• Маңғыстау облысы Қазақстан Республикасының оңтүстік-батысында орналасқан. 
Жерінің жалпы көлемі 16,7 млн га., оның 12,7 млн га-ы жайылымдық жер болып 
есептелінеді.

• Маңғыстау облысы үш жағынан дерлік теңізбен қоршалып, қалған бөлігінде табиғаты 
қатаң, елсіз немесе сирек қоныстанған шөлді аймақ шектеп жатыр.

• Маңғыстау – Қазақстан Республикасының негізгі теңіздік аймағы. Каспий арқылы 
іргелес Əзірбайжан, Иран, Түрікменстан елдерімен, сондай-ақ Еділ-Дон каналы арқылы 
Дүние жүзі елдерімен байланыса алады.

• Үш жүз алпыс екі əулие Маңғыстау топырағы ежелден киелі өлке болып саналады. 
Өйткені бұл аймақта ертерек пайда болған: таңба, белгілер, тас ескерткіштер, үңгірлер 
мен кеуектер, апандар мен аңғарлар, арандар мен қорғандар, үйіктер мен обалар тағы 
басқа сол секілділері жетіп артылады. Олардың əр біреуі – тұнып тұрған шежіре, тарих, 
баға жетпес мұра, алтын қазына.

• Маңғыстау жері биоклимат жағдайына қарай шөлді ландшафқа жатады. Аймақтың 
топырағы негізінен өсетін өсімдігіне жəне топырағының түсі мен беткі қабатына қарай 
екі аймаққа бөлінеді. Оның біріншісі – қоңыр топырақты, ерте қурап өшіп кететін раң 
тəріздес өсімдік жəне ащылы шөп бұта тектілер өсетін орталық шөлді аймақ. Қоңыр 
топырақты аймақ облыстың солтүстік жағын алып жатыр.



•Біздің өнірімізде бəріміз білетіндей мұнай, газ секіді пайдалы 
қазбалар өндіріледі. Олар біздің өнірімізге атақ пен белгілі бір 
жоғары статус əкеліп отырғанымен, оларды өндіру біздін 
облысымызға тікелей кері əсер береді. Мысалы, жер қабаты 
бұзылады жəне ауа ластанады.

•Біздің өнірімізде мұнайдын көп бөлігін беріп тұрған- Касапий 
теңізі(өзені). Абайсызда төгілген мұнай Каспий теңізінің 
табиғатын, онын флорасымен, фаунасын бұзады.



Жануалар дүниесі
Маңғыстау өңірінің миллиондаған жылдармен өлшенетін тарихы, соған сəйкес, сан алуан табиғат жаратылыстары мен 
жануарлар дүниесінің болғаны белгілі. Қазіргі кезеңде Маңғыстаудың қай түпкірінен болса да тіршіліктің маусымдық 
ерекшеліктеріне байланысты:хайуанаттардың, бауырымен жорғалаушылардың, сүтқоректілердің, кемірушілердің, жыртқыш 
аңдар мен құстардың шөл далаға тəн өкілдерін кездестіруге болады. Олардың ішінде: кірпі, дала тасбақалары, кесірткелер, 
жыланбас пен улы қарашұбар жылан, оқ жылан, су жылан, құм жылан, сарыүйек, ешкіемерден бастап, дала тышқандары: 
қосаяқ, сарышұнақ, күзен, қарсақ, түлкі, қасқыр т.б. жиі кездеседі. Ал, мəлін, борсық, қарақұлақ өте сирек, оларды шалғайдағы 
қалыңдықтар мен мемлекеттік корықтардан ғана кездестіруге болады. Сондай-ақ, көктем шыға келетін кішкентай көк жəне сары 
шымшықтар мен күзгі салқындықтың хабаршысы суықторғайдан бастап, дала құстарының үйреншікті түрлері: қарға, бозторғай, 
қараторғай, қарабауыр, шыл, жек, қарлығаш, көкек пен кептер, жыртқыш құстар: қаршыға мен əр түрлі қарақұстар, дала 
бүркіттері кездессе, теңіз жағалауы мен аралдарда: қасқалдақ, шағала, үйрек, торалақаз, қоқиқаз, аққу сияқты су құстары мекен 
етеді. Ақтау қаласы маңындағы Қаракөл заказнигінде жоғарыда аталған су құстарынынң бірсыпырасын кездестіруге болады. 
Сонымен қатар, Бозашы, Ембі заказнигі мен Үстірт-Қарамая, Кендірлі қорығының таулы, шыңды жерлерінде – арқар; Жазық, 
Жайылма коңырлықтарында қарақұйрықтар мекен етеді. Бозашы түбегінің терістігі мен терістік шығысы, қарағайлы Кент, 
Тасорпа бетінде, Үстірт жонындағы үлейлерде, Сам, Матай құмы төңірегінде киіктер жиі ұшырасады. Үй жануарларынан 
жергілікті халықтың өсіретін малдары: кəдімгі қазақтың түсайыр түйесі, Адай тұқымды жылқы, қаракөл қойы, жеке қожалықтарда 
сиыр, ешкі түліктері. Бұлардың ішінде Адай жылқысы мен қазақтың түсайыр түйесі – ғасырлар бойы түбектің табиғи ерекшелігіне 
сай қалыптасқан, өміршеңдігі мен экономикалық тиімділігі жоғары тұқымдық қор болып есептеледі



Өсімдік əлемі
• Жердің бедері мен құрылымына, топырағының ащы, тұщылығына қарай теріскен, 
күйреуік, жантақ; құм жағаларында – сүттіген, Бозашы түбегінің теңіз жағалауында 
сораң мен садақ, Оңтүстік Маңғыстау жазығының үштен екі бөлігінде тітір шөбі өседі. 
Итсигекпен адыраспан,құрқашаш пен сүттіген көбіне елді мекенде немесе мал көп 
жайлаған тұяқкесті жерлерде кездеседі. Маңғыстаудағы жайылымның негізін 
құрайтын басты мал азығы – жусан. Жусан аймақтың барлық жерінде өседі. Жусаннан 
кейінгі төрт түлік мал талғамай жейтін шөп – күйреуік

Каспий теңізінің ластануы
• Жайсыз табиғи жəне антропогендік факторлар Каспий теңізі деңгейінің бірде 
көтеріліп, бірде төмендеуіне əкелді, оның айдыны улы қалдықтармен 
ластануда, мұнай-газ кешендерінің толассыз əсерінен қоршаған ортаны қорғау 
іс-шараларын қолға алу керек.

• Өте ауқымды мəселе Каспий жағалауындағы жаңа жəне бұрынғы 
кəсіпорындар, сонымен бірге теңіз мұнай игеру кезінде теңізді мұнаймен 
немесе оның қалдықтарымен ластау қаупі сақталып отыр. Оған көп қаржы 
бөлінген деп айтып жатады. Қазірдің өзінде суы тайыз айдында мұнай 
өнімдерінің концентрациясы белгіленген шектеулі рауалды мөлшерден 15-20 
есе асып кеткен.

• Солтүстік Каспий мұнаймен ластану нормасы 10 есе артып, фенол 
концентрциясы 100 еседен де жоғары. Суда үнемі хлорорганикалық пестицид 
мөлшері болып тұрады. Теңіздің ихтиологиялық фаунасы организмдер 
мұнаймен, ауыр металдармен, т.б. улы заттармен зақымданған. Тастанды не 
суға батқан ұңғылар қаншама, сондай-ақ тасымал кезінде төгілген мұнай 
Каспий экожүйесіне үлкен қатер төндіріп отыр.



МҰНАЙ ӨНІМДЕРІ ƏСЕРІНЕН ТОПЫРАҚ 
ҚАБАТЫНЫҢ ЛАСТАНУЫ.
• Мұнай өндіру жəне геологобарлау жұмыстары жүргізілген аудандарда топырақ қабатының бұзылғаны 
байқалды.

• Маңғыстау облысының территориясында 200 млн тонна өндірістен 105.1 млн тонна улы қалдық, 8.6 млн 
кубометр пайдалы қазба қалдықтары жинақталған. Тек 2005 жылдың өзінде жиналған 242 мың тонна өндірістік 
жəне тұрмыстық қалдықтың 162.8 тоннасы улы. Ал қазіргі мəлімет бойынша 2006 жылы 260 мың тонна қалдық 
жиналып, оның 180.5 мың тоннасы улы болды.

• Жер бетінің 2 мың гектары жарамсыз, 170 мың кубометр мұнай массасы ашық жер амбарларында орын алған. 
Жаздың ыстық кездерінде буланған мұнайдың иісіне уланып, бұл жнрде мекендеген аң мен құстың түрі, саны 
азаюда. Жайсыз экологиялық ахуал мен аяусыз қырып, жою өсімдіктер мен жануарлар дүниесінің түрлеріне 
əсер етеді. Əсіресе Үстіртте мекен еткен дала тағылары елік, киік сияқты аңдардың саны жүз есе азайған. 
Кейбірінің жойылып кету қауіпі бар.

Қорытынды 

• Бүгінгі таңда атмосфера ауасына тигізер əсерінің зор екендігін 
жақсы білеміз. Ластанған ауаны тазартудың ең жеңіл жолы – 
көгалдандыру екенін де əрбір көзі ашық жан мойындайды. 
Сондықтан жасыл желектерді өсіруден жалықпау керек деп 
ойлаймын. Əсемдік үшін өсірілетін, көшеті қымбат тұратын пальма 
ағаштарынан көрі, газдың сіңіру қасиеті ерекше; Қаражидек, 
шаңды ұстайтын: жөке, күміс үйеңкіні; күкіртті газды сіңіретін: 
қаратерек, жасыл шаған, жұмсақ қараағаш, жөке, қайыңды; хлор 
мен оның қосылыстарын сіңіретін: емен, қызылжиектерді көбірек 
отырғысса, қала экологиясын жақсартуға үлкен пайдасы болады.

• Ең негізгі – əр адам тек қана өз қара басын ойламай, қоршаған 
ортаға деген көз қарасы дұрыс болса, бəрі де болар еді деп 
ойлаймын.


